
VI 
·. PROLETARISK 

INTERNASJONALISME 
HELSING AR 



Til Kommunis~ Forbund Marxister-Leninister, Danmark. 
Kamera tar! 

Den 18. februar i år vart Arbeidernes Kommunistparti 
(marxist-leninistene) skipa, og heldt det fyrste landsmøtet 
sitt i Oslo. 

Skipinga av AKP( m-l) er eit resultat av det arbeidet MLG 
og SUF(m-1) har gjort dei siste fire åra for å byggja eit 
kommunistisk parti i Noreg. 

Marxist-leninistane i dei to landa våre har lenge hatt eit 
godt og kameratsleg hopehav. 

Skipingslandsmøtet for AKP(m-1) helsar Kommunistisk 
Forbund (Marxister-Leninister) med ynsket om at striden 
vi er saman om vil verta styrkt i dei åra som kjem. 

Våre beste revolusjonære helsingar 
l. landsmøte i AKP( m-l) 

Til dei marxist-leninistiske gruppene i Finland. 
Kameratar!. 

Den 18. februar vart Arbeidernes Kommunistparti 
(marxist-leninistene) skipa på det fyrste landsmøtet i Oslo." 

Partiskipinga er eit resultat av det arbeidet og den striden 
som ML-gruppene og SUF(m-1) i Noreg har gjort dei fire 
siste åra. 

Den marxist-leninistiske rørsla i dei to landa våre har lenge 
hatt varme og kameratslege samband. Vi helsar difor den 
marxist-leninistiske rørsla i Finland, og ynskjer at banda · 
mellom dei to organisasjonane vert endå sterkare i framtida. 

Våre beste revolusjonære helsingar 
l. landsmøte i AKP( m-l) 

Til Oyggjaframi (m-1), Færøyane. 
Kameratar! 

Den 18. februar i år vart Arbeidernes Kommunistparti 
(marxist-leninistene) skipa, og heldt det fyrste landsmøtet i 
Oslo. 

Når AKP(m-1) no er skipa, er det eit resultat av det 

arbeidet MLG og SUF(m-1) har gjort dei siste fire åra med 
det for auga å byggja eit kommunistisk parti i Noreg. 

Det er kameratsleg samband mellom dei marxist­
leninistiske rørslene i dei to landa våre. 

Skipingsmøtet for AKP.(m-1) helsar Oyggjaframi (m-l) 
med ynsket om at det kameratslege hopehavet vårt og 
striden vi er saman om vil verta styrkt i åra som kjem. 

· Våre beste revolusjonære helsingar 
l. landsmøte i AKP( m-l) 

Til Det Sosialistiske Kampforbundet, Island. 
Kameratar! 

Den 18. februar vart Arbeidernes Kommunistparti 
(marxist-leninistene) skipa, og heldt det fyrste landsmøtet i 
Oslo. 

Når AKP(m-1) no kan skipast er det eit resultat av det 
arbeidet MLG og SUF(m-1) har gjort dei siste fire åra med 
det for auga at dei skulle byggja eit kommunistisk parti i 
Noreg. 
Den revolusjonære rørsla i dei to landa våre har kameratsleg 
samband. 

Skipingslandsmøtet for AKP(m-1) helsar Det Sosialistiske 
Kampforbundet med ynsket om at det kameratslege hope­
havet og den striden vi er saman om vil verta styrkt i åra 
som kjem. 

Våre beste revolusjonære helsingar 
· l. landsmøte i AKP( m-l) 

Til Sveriges Kommunistiske P'arti. 
Kamera tar! 

Den 18. februar i år vart Arbeidernes Kommunistparti 
(marxist-leninistene) skipa på det fyrste landsmøtet i Oslo. 

Partiskipinga er eit resultat av den kampen MLG og 
SUF(m-1) har ført i fire år for å byggja eit kommunistisk 
parti i Noreg. 

Den marxist-leninistiske rørsla i dei to landa våre har 
alltid hatt eit nært og kameratsleg samarbeid. 

Skipingslandsmøtet for AKP(m-1) vil gjerne få helsa 
· _.Sveriges· Kommunistiske Parti med ynsket at striden vi er 

saman om vil verta styrkt. en då meir i åra som kjem. 

Våre beste revolusjonære helsingar 
l. landsmøte i AKP( m-l) 



Til Arbeidspartiet i Albania. 
Kjære kameratar! 

Den 18. februar vart Arbeidernes Kommunistparti 
(marxist-leninistene) skipa i Oslo. , 

Partiskipinga er eit resultat av det arbeidet og den striden 
MLG og SUF(m-1) har ført i fire år for ·å byggja ·det 
kommunistiske partiet i Noreg. 

Når vi har arbeidd for å utvikla røtene partiet har i 
proletariatet, og når vi har stilt oss i brodden for masse­
kampen i No reg, har marxismen-leninismen spela ei grunnleg­
gjande rolle. Like eins når vi har utvikla taktikk og 
politikk for det revolusjonære arbeidet i Noreg. 

Den norske marxist-leninistiske rørsla har alltid hatt eit 
varmt og nært tilhøve til Arbeidspartiet. 

Den konsekvente striden AP A har ført, leidd av kamerat 
Envei Hoxha, mot kapitalisme, imperialisme, moderne 
revisjonisme og all reaksjon, har vore til stor kveik for oss i 
striden. 

Landsmøtet vil difor helsa APA og ynskja at banda 
mellom dei to partia våre vil veksa seg sterkare og sterkare. 

Våre beste revolusjonære helsingar 
l. landsmøte i AKP( m-l) 

Til Kinas Kommunistiske Parti 
Kjære kameratar! 

Den 18. februar vart Arbeidernes Kommunistparti 
(marxist-leninistene) skipa i Oslo. 

Partiskipinga er eit resultat av det arbeidet og den striden 
MLG og SUF(m.l) har ført i fire år for å byggja det 
kommunistiske partiet i Noreg. 

Når vi har arbeidd for å utvikla røtene partiet skal ha i 
proletariatet, og når vi har stillt oss i brodden for masse­
kampen i Noreg, har marxismen-leninismen-Mao Tsetungs 
tenking spela ei grunnleggjande rolle. Like eins når vi har 
utvikla politikken og taktikken for det revolusjonære 
arbeidet i Noreg. 

Den norske ml-rørsla har alltid hatt eit varmt tilhøve til 
KKP og det kinesiske folket. Landsmøtet vil difor helsa 
KKP og den store leiaren formann Mao Tsetung, og ynskja 
at handa mellom dei to partia våre vil styrkjast i tida 
frametter. 

Våre beste revolusjonære helsingar 
L landsmøtet i AKP( m-l) 

Til Det Koreanske Arbeidarpartiet, 
Den Demokratiske Republikken Korea. 
Kameratar! 

Den 18. februar 1973 vart Arbeidernes Kommunistparti 
(marxist-leninistene) skipa på det fyrste landsmøtet i Oslo. 

Partiskipinga er eit resultat av det arbeidet MLG og 
SUF( m-l) i Noreg har gjort dei siste fire åra, 

Når vi har arbeidd for å utvikla røtene partiet har i 
arbeidarklassen, utvikla ei leiing for massekampen på fleire 
og fleire omkverve og utvikla ein politikk og taktikk for det 
revolusjonære arbeidet i Noreg, har marxismen-leninismen 
spela ei grunnleggjande rolle. 

Arbeidet Det Koreanske Arbeiderpartiet har gjort, leidd 
av kamerat Kim Il Sung, med å byggja sosialismen og stri 
m.ot imperialismen, er ein god kveik for den internasjonale 
kommunistiske rørsla. 

Landsmøtet i AKP(m-1) helsar difor Det Koreanske 
Arbeidarpartiet, og vonar at kontakten mellom partia våre 
vil veksa seg sterkare i tida som kjem. 

V åre beste helsingar 
L landsmøte i AKP( m-l) 

Til Det Vietnamesiske Arbeidarpartiet, 
Den Demokratiske Republikken Vietnam. 
Kameratar! 

Det fyrste landsmøtet i Arbeidernes Kommunistparti 
(m-1) helsar den store sigeren det vietnamesiske folket har 
vunne over USA-imperialismen. 

Trass i at USA i mange år har freista å kua motstands­
striden, har dei lidd eit stort tap. 

Terrorbombinga like før nyåret vart snudd til eit våpen 
mot USA sjølv. Djerv motstan~strid og kraftige reaksjonar 
frå folkemeininga i verda førte til at Nixon laut skriva under 
fredsavtalen. 

Denne avtalen byggjer heilt på prinsippa i sju-punkts­
framlegget for fred PRR la fram. Han er såleis identisk med 
avtaleframlegget som USA saboterte i fjor haust (1972). 
Avtalen stadfester at Vietnam ~kal ha sjølvråderett og vera 
ein heilskap når det gjeld landområde. Dette er dei prin­
sippa USA-imperialismen har krenkt så grovt i alle år. 
N~r avtalen no er underskriven er det ein stor siger for 

folket i Vietnam og eit knusande tap for USA-imperialis­
men. 

Folket i Vietnam, med Arbeidarpartiet i DRV og PRR i 
brodden, har no teke det største og viktigaste steget fram 
mot ei endeleg lausriving frå imperialismen. Vi er trygge for 
at neste stykke på vegen, å kasta ut quislingen Thieu, vil 
verta gjennomført med like stor framgang. 

Arbeidernes Kommunistparti (m-l) vil1 arbeida for å 
styrkja solidaritetsarbeidet for Vietnam her 'i Noreg i tida 
frametter. Vi vil aktivt gå inn for å reisa eit folkekrav om at 

· PRR skal godkjennast, og at Noreg skal bryta med Saigon­
juntaen. 

LEVE VENSKAPEN MELLOM V ÅRE TO FOLK! 
USA-IMPERIALISMEN VIL VERTA KNUST! 

Våre beste revol!!sjonære helsingar 
l. landsmøte i AKP( m-l) 

Til dei marxist-leninistiske partia og organisasjonane i verda. 
Kameratar! · 

Den 18. februar vart Arbeidernes Kommunistparti 
(marxist-leninistene) skipa på det fyrste landsmøtet i Oslo. 

Partiskipinga er eit resultat av den striden ML-gruppene 
og SU~( m-l) har ført gjennom dei siste fire åra. 

Striden mot EEC har styrkt røtene partiet har i massane. 

I striden for å skipa eit marxist-leninistisk, kommunistisk 
parti i landet vårt har marxismen-leninismen-Mao Tsetungs 
tenking spela ei grunnleggjande rolle. 

Striden den internasjonale kommunistiske rørsla er saman 
om mot imperialisme, moderne revisjonisme og all reaksjon 
vil visselegvinna vidare framgang. 

I samband med at vi skipar partiet, vil vi senda revolu­
sjonære helsingar frå oss til alle marxist-leninistiske parti og 
organisasjonar. 

LENGE LEVE DEN PROLETARISKE 
INTERNASJONALISMEN! 

Våre heste revolusjonære helsingar 
l. landsmøte i AKP( m-l) 



Til Den Provisoriske Revolusjonære Regjeringa i Repu­
blikken Sør-Vieblam (PRR) og Den Na'9onale Frigjørings­
fronten i Sør-Vieblam (FN L). 

Kjære vener! 
Det fyrste landsmøtet i Arbeidernes Kommunistparti 

(m-l) helsar den store sigeren folket i Vietnam har vunne 
over USA-imperialismen. 

Endå USA i mange år har freist;l kua motstandsstriden 
har dei lidd eit tap som svir. Terrorbombinga nett før nyår (i 
1972) vart snudd til eit våpen mot USA sjølv. Djerv militær 
vernestrid og kraftig reaksjon frå folkemeininga i verda 
førte til at Nixon laut skriva under fredsavtalen. 

Denne avtalen byggjer heilt på ·prinsippa i sju-punkts, 
fcamlegget for fred PRR la fram. Han er såleis identisk med 
avtaleframlegget USA saboterte i fjor haust (1972). Avtalen 
stadfester at Vietnam skal ha sjølvråderett og vera eitt land. 
Dette er dei prinsippa USA-imperialismen har krenkt så 
grovt i alle år. 

Når avtalen no er underskriven er det ein stor siger for 
folket i Vietnam og eit knusande tap for USA-imperialis­
men. 

Folket i Vietnam, med Arbeidarpartiet i DRV og PRR i 
brodden, har no teke det største og viktigaste steget fram 
mot ei endeleg lausriving frå imperialismen. Vi er trygge for 
at neste stykke på vegen, å få kasta ut quislingen Thieu, vil 
verta gjennomført med like stor framgang. 

Arbeidernes Kommunistparti (m-l) vil i tida framover 
arbeida for å styrkja solidaritetsarbeidet for Vietnam her i 
Noreg. Vil vi gå aktivt inn for å reisa eit folkekrav om at 
PRR skal godkjennast, og at No reg skal bryta med Saigon-_ 
juntaen. 

LEVE VENSKAPEN MELLOM DEl TO FOLKA V ÅRE 
USA-IMPERIALISMEN VIL VERT A KNUST! 

Våre beste revolusjonære helsingar 
L landsmøte i AKP( m-l) 

Til Den Patriotiske Fronten i Laos (Neo Lao Haksat). 
Kjære vener! 

Den 18. februar vart Arbeidernes Kommunistparti 
(marxist-leninistene) skipa på det fyrste landsmøtet i Oslo. 

Partiskipinga er eit resultat av det arbeidet ML-gruppene i 
Noreg og SUF( m-l) har gjort i dei siste fire åra. 

Det laotiske folket strir ein djerv og framgangsrik strid 
mot imperialistiske åtak og heimleg reaksjon. Denne striden 
er ein stor kveik for partiet vårt. Vi vil difor helsa Den 
Patriotiske Fronten i Laos. 

Våre beste revolusjonære helsingar 
l. landsmøte i AKP( m-l) 

Til Den Nasjonale Einskapsfronten i Kambodsja (FUNK) 
Kjære vener! 

Den 18. februar i· år vart Arbeidernes Kommunistparti 
(marxist-leninistane) skipa på_ det fyrste landsmøtet i Oslo. 

Partiet er eit resultat av det arbeidet ML-gruppene og 
SUF( m-l) har gjort i dei siste fire åra. 

Det kambodsjanske folket fører ein djerv og framgangsrik 
strid mot amerikanske åtak og quisling-regimet under Lon 
Nol. Striden det kambodsjanske folket fører under leiing av 
FUNK er ein sterk kveik for partiet vårt. Vi vil difor helsa 
organisasjonen dykkar, og vi vil halda fram med å samla så 
mange som råd er for å stø striden det kambodsjanske 
folket fører. 

V åre beste revolusjonære helsingar 
l. landsmøte i AKP( m-l) 

Til Den Palestinske Frigjeringsorganisasjonen (PLO), til Al 
·Fatah. 
Kjære vener! 

Den 18. fe~ruar vart Arbeidernes Kommunistparti 
(marxist-leninistene) skipa på det fyrste landsmøtet i Oslo. 

Striden det palestinske folket har ført mot sionismen og 
USA-imperialismen har alltid vore til stor kveik for oss. 

Difor vil vi helsa den palestinske frigjeringsrørsla. Vi er 

164 



overtydde om at det palestinske folket vil vinna siger i den 
rettvise striden mot dei israelske åtaksmennene. 

I vårt land vil vi halda fram å arbeida for å samla alle som 
kan samlast til å stø det palestinske folket si sak. 

Våre beste revolusjonære helsingar 
l. landsmøte i AKP( m-l) 

Til Sinn Fein, Irland. 
Kameratar! 

Den 18. februar vart Arbeidernes Kommunistparti 
(marxist-leninistene) skipa på det fyrste landsmøtet i Oslo. 

Partiet er eit resultat av den striden og det arbeidet MLG 
og SUF( m-l) har stått for dei siste fire åra. 

Striden det irske folket fører mot britisk imperialisme og 
for eit samla Irland har vore til stor kveik for oss. Dei to 
folka våre strir den same striden mot medlemskap i EEC. 

Det er kameratslege band mellom dei to organisasj~nane. 
Leiarar for den irske frigjeringsrørsla har vitja landet vårt og 
informert det norske folket om situasjonen i Irland. 

Vi vil helsa partiet dykkar, og vonar at sambandet mellom 
oss må verta endå betre i tida som kjem. 

V åre beste revolusjonære helsingar 
l. landsmøte i AKP( m--l) 

